
				Kaca iki wis divalidasi
Tuladha:

1. Tantu Panggelaran

Sing ngarang ora kasumurupan. Dhapukane gancar.
Isine dongeng warna-warna. Upamane dongenge nalika Bathara
Guru utusan para dewa ngusung Gunung Semeru saka tanah In-
dhu menyang tanah Jawa..

2. Calon-arang

Dhapukane gancar. Sing ngarang ora kasumurupan.
Nyritakake rekadayane Empu Baradah, nyirep pageblug sing
tuwuh saka pokal gawene Calon-arang randha ing desa Girah.
Kelakone crita nalika jaman jumenenge Prabu Erlangga.

3. Tantri Kamandaka

Dhapukane gancar, sing ngarang ora kasumurupan. Buku iki
nyritakake dongeng kewan. Babone crita iki buku Pancatantra,
buku abasa Sansekerta crita tanah Indhu.
Buku Tantri Kamandaka dadi babone crita-crita Jawa Anyar,
upamane crita Anglingdarma.

4. Pararaton

Sing ngarang ora kasumurupan. Dhapukane uga gancar.
Perangan ngarep nyritakake Ken Arok, wiwit lair nganti mati.
Perangan buri nyritakake Raden Wijaya wiwit lolose saka Singa-
sari nganti tekan anggone yasa lan banjur jumeneng nata ana ing
Kraton Majapahit.

5. Sri Tanjung

Sing ngarang ora kasumurupan. Dhapukane kidung. Isine nyri-
takake riwayate Raden Sidapaksa suwita marang Prabu Sulakra-
ma ratu ing negara Sindureja.
Raden Sidapaksa krama entuk Sri Tanjung, wayahe Bagawan
Tambapetra, ing desa Prangalas.

III. Kapustakan Jawa Anyar: taun 1750- taun . . . .

	Basa Jawa Anyar

	Pusere

	Tanah Jawa Tengah

